
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և Հայաստանի Հանրապետության կառավարության 2001 թվականի մարտի 14-ի N 192 որոշմանը համապատասխան` Հայաստանի Հանրապետության կառավարությունը  ո ր ո շ ու մ  է.
Հայաստանի Հանրապետության արվեստի վաստակավոր գործիչ, Երևանի թատրոնի և կինոյի պետական ինստիտուտի ռեկտոր Արմեն Մազմանյանի հուղարկավորության հետ կապված ծախսերը փոխհատուցելու նպատակով` Հայաստանի Հանրապետության կրթության և գիտության նախարարությանը 2014 առաջին եռամսյակում հատկացնել 1699.8 հազ. դրամ` Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագի​տական դասակարգման «Հուղարկավորության նպաստներ բյուջեից» հոդվածով):

ՀԻՄՆԱՎՈՐՈՒՄ
«Հայաստանի Հանրապետության մշակույթի նախարարությանը գումար
հատկացնելու մասին» ՀՀ կառավարության որոշման նախագծի
Վերոհիշյալ նախագիծը ներկայացվել է մեր կողմից` ի կատարումն Հայաստանի Հանրապետության վարչապետի 2014 թվականի հունվարի 9-ի «Ա. Մազմանյանի թաղման մասին» N 2-Ա որոշման 2-րդ կետով տրված հանձնարարականի:

Համաձայն թաղման հանձնաժողովի կողմից ներկայացրած հաշվետվության` Հայաստանի Հանրապետության արվեստի վաստակավոր գործիչ, Երևանի թատրոնի և կինոյի պետական ինստիտուտի ռեկտոր Արմեն Մազմանյանի թաղման հետ կապված ծախսերը կազմել են 1699.8 հազ. դրամ:

Հայաստանի Հանրապետության կառավարության 2008 թվականի փետրվարի 22-ի «Հայաստանի Հանրապետության կառավարության 2001 թվականի մարտի 14-ի N 192 որոշման մեջ փոփոխություն կատարելու մասին» N 165-Ա որոշման համաձայն, վերոհիշյալ ծախսերը պետք է փոխհատուցվեն ՀՀ 2014 թվականի պետական բյուջեով նախատեսված ՀՀ կառավարության պահուստային ֆոնդի հաշվին: 

Այդ կապակցությամբ ներկայացնում ենք «Հայաստանի Հանրապետության կրթության և գիտության նախարարությանը գումար հատկացնելու մասին» ՀՀ կառավարության որոշման նախագիծը:
ՀՀ ֆինանսների նախարար 

